
SERBISHTJA S| GJUHE JOAMTARE NE
BUJANOC, PRESHEVE DHE MEDVEGJE:
NXENESIT PA TEKSTE, MESUESIT ME
MATERIALE TE IMPROVIZUARA

1. HYRJE DHE KUADRI METODOLOGJIK

Ky raport analizon pérvojat, nevojat dhe sfidat e té rinjve dhe mésuesve lidhur me mésimin,
mésimdhénien dhe pérdorimin e serbishtes si gjuhé joamtare né Bujanoc, Preshevé dhe Medvegjé.
Vémendje e vecanté i kushtohet asaj se sa mésimi u pérgjigjet nevojave té nxénésve, me cfaré
véshtirésish pérballen ata gjaté mésimit dhe komunikimit té pérditshém, si dhe kushteve né té cilat
mésuesit zhvillojné mésimin e késaj 1énde.

Anketat online kané pérfshiré perspektivat e nxénésve, mésuesve dhe profesoréve nga Presheva dhe
Bujanoci, ndérsa komunave té Preshevés, Bujanocit dhe Medvegjés u éshté dérguar kérkesé pér ofrimin
e té dhénave mbi mésimin e serbishtes si gjuhé joamtare. Njé pjesé e té dhénave té kérkuara nuk éshté
dorézuar deri né momentin e publikimit té raportit.

Pyetésorét kané pérfshiré pérvojat me mésimin, pérdorimin e teksteve dhe materialeve té tjera
mésimore, fondin e oréve, mbéshtetjen profesionale pér mésuesit, si dhe pérdorimin e gjuhés serbe
jashté shkollés, gjaté vazhdimit té arsimit dhe né jetén e pérditshme.

Anketa éshté konceptuar me qgéllim gé té pasqyrojé drejtpérdrejt zérin autentik té pjesémarrésve,
pérvojat reale nga klasa, pengesat e pérditshme, si dhe rekomandimet pér pérmirésimin e procesit
mésimor.

Shénim mbi mostrén: Gjetjet bazohen né pérgjigjet e pjesémarrésve né anketé dhe nuk mund té
konsiderohen pérfagésuese pér té gjithé té rinjté dhe mésuesit né Bujanoc dhe Preshevé. Qéllimi i
raportit éshté té identifikojé hapésirat pér pérmirésimin e procesit mésimor dhe ngritjen e cilésisé sé
arsimit né komunat e Preshevés, Bujanocit dhe Medvegjés

2. SHKOLLAT DHE ORGANIZIMI | MESIMIT

Té dhénat e komunave té Bujanocit, Preshevés dhe Medvegjés japin njé pasqyré té shkollave ku mésimi
zhvillohet né gjuhén shqipe, numrit té nxénésve, fondit té oréve dhe stafit mésimor pér léndén e
serbishtes si gjuhé joamtare.

e Arsimii mesém: Mésimi né gjuhén shqipe organizohet né katér shkolla té mesme.

Né Bujanoc, né SHM “Sezai Suroi”, mésimi zhvillohet né gjuhén shqgipe dhe mésimet i vijojné 635
nxéneés.

Né Preshevé, Gjimnazi “Skénderbeu” dhe Shkolla e Mesme Teknike “Presheva” kané paralele né
gjuhén shqgipe dhe serbe: mésimin né shqip e ndjekin 550 nxénés té Gjimnazit dhe 379 nxénés té
Shkollés Teknike.

Né Shkollén Teknike “Nikola Tesla” né Medvegjé, mésimi zhvillohet gjithashtu né té dyja gjuhét,
ndérsa né vitin shkollor 2025/2026 mésimin né shqip e kané ndjekur 19 nxénés.

Né shkollat e mesme né Preshevé dhe Medvegjé, serbishtja si gjuhé joamtare zhvillohet me dy oré né
javé, ndérsa pér SHM “Sezai Suroi” Komuna e Bujanocit nuk ka dorézuar té dhéna mbi fondin e
oréve.

e Arsimi fillor: Mésimi né gjuhén shqipe organizohet né 16 shkolla fillore né territorin e tri
komunave.

Né Bujanoc jané gjashté shkolla fillore né té cilat mésimet i ndjekin gjithsej 1.442 nxénés, ndérsa né
katér shkolla fillore mésimi zhvillohet né gjuhén serbe.

Né Preshevé, mésimin né gjuhén shqipe e ndjekin 2.302 nxénés té shkollave fillore. Mésimi zhvillohet
né gjuhén shqipe né gjashté shkolla fillore, ndérsa SHF “9 Maji” ka paralele né gjuhén shqgipe dhe serbe.

SHF “Vuk Karaxhiq” e zhvillon mésimin né gjuhén serbe.

Né Medvegjé, mésimi né gjuhén shqipe organizohet né tri shkolla fillore, por né kushte té ndryshme:
né SHF “Jabllanica e Epérme” ekziston njé klasé e kombinuar né gjuhén shqipe, té cilén e ndjekin dy
nxenes.

Né SHF “Zenel Hajdini”, mésimi né shqip zhvillohet né shkollén amé né Tupallé dhe né paralelen e
ndaré né Kapit, ndérsa né Gjylekar mésimi zhvillohet né gjuhén serbe.

Né SHF “Banja e Sijarinés” ekzistojné nénté paralele me mésim né shqip dhe teté me mésim né serbisht.
Shkolla ka 36 nxénés, prej té ciléve, sipas té dhénave té dorézuara, 20 jané serbé dhe 16 shqiptaré.

Serbishtja si gjuhé joamtare

NEé Preshevé, kété 1éndé e japin 30 mésues, ndérsa né shkollat fillore me mésim né gjuhén shqipe fondi i
oréve éshté dy oré né javé né klasén e paré dhe té dyté dhe tre oré né javé nga klasa e treté deri né té
tetén.

Komuna nuk disponon té dhéna mbi kualifikimet e mésuesve dhe as mbi zhvillimin e tyre profesional.
Gjithashtu, ajo thekson se aktualisht nuk financon apo zbaton programe mbéshtetése pér pérmirésimin
e njohurive té serbishtes si gjuhé joamtare.

Né katér shkolla né Medvegjé, kété 1éndé e japin gjithsej gjashté mésues, por kualifikimet e tyre
ndryshojné.

Né SHF “Jabllanica e Epérme”, léndén e jep njé mésues me nivelin VI té shkollimit, me profesion
ekonomist, ndérsa né SHF “Zenel Hajdini” mésimin e zhvillon njé mésues me diplomé né drejtési.

Né SHF “Banja e Sijarinés”, 1éndén e japin njé filolog i diplomuar i gjuhés dhe letérsisé serbe, njé
profesor i diplomuar (master) i gjuhés dhe letérsisé né programin studimor Letérsia Serbe, si dhe njé
profesor i diplomuar (master) i gjuhés dhe letérsisé angleze. Shkolla thekson se kéta mésues jané
angazhuar pérkohésisht pér shkak té mungesés sé kuadrit profesional pér zhvillimin e mésimit té késaj
lénde.

Né Shkollén Teknike “Nikolla Teslla”, gjaté njé pjese té vitit shkollor 2025/2026, mésimin e ka zhvilluar
pérkohésisht njé person pa kualifikimin e duhur, ndérsa né vitin shkollor 2026/2027 léndén e ka marré
pérsipér njé profesor i diplomuar i gjuhés dhe letérsisé serbe. Dy mésues nga SHF “Banja e Sijarinés”
kané ndjekur trajnim pér zbatimin e planit dhe programit té Serbishtes si gjuhé joamtare.

Pér Bujanocin, Komuna nuk ka dorézuar té dhéna mbi numrin e mésuesve té késaj 1énde, kualifikimet
e tyre, fondin e oréve apo zhvillimin e tyre profesional.

3. PERVOJAT E NXENESVE DHE TE RINJVE

Struktura demografike

e Pérfaqgésimi gjinor: Nga 11 té rinj té anketuar, nénté jané nxénése (81,8%), njé éshté nxéneés
(9,1%), ndérsa njé i anketuar nuk ka dashur té deklarohet pér gjininé (9,1%).

e Shtrirja gjeografike: Né anketé kané marré pjesé shtaté té rinj nga Bujanoci (63,6%) dhe katér
nga Presheva (36,4%).

e Niveli arsimor: Nga 11 té anketuarit, pesé ndjekin vitin e dyté té shkollés sé mesme (45,5%),
tre vitin e katért (27,3%), dy vitin e treté (18,2%), ndérsa njé i anketuar ndjek njé specializim
(9,1%).

Pérdorimi i gjuhés serbe jashté shkollés dhe problemet kryesore né
pérvetésimin e gjuhés

Shumica e té rinjve e pérdorin gjuhén serbe jashté mésimit shumé rrallé: katér té anketuar (36,4%),
ndérsa tre (27,3%) e pérdorin disa heré né javé. Dy (18,2%) e pérdorin disa heré né muaj, njé i anketuar
(9,1%) thoté se nuk e pérdor kurré, ndérsa njé tjetér (9,1%) thoté se nuk flet serbisht sepse nuk e njeh
gjuhén.

Se sa u mungojné té rinjve mundésité pér ta pérdorur serbishten né jetén e pérditshme, ndoshta mé sé
miri e ilustron pérgjigjja e njé té anketuari nga Presheva, i cili propozon:

“Qé té kemi mé shumé té punésuar serbé, pér shembull né dyqane dhe né vende té jetés sé pérditshme.”

Pérgjigjja tregon se ka pak situata spontane né té cilat té rinjté mund ta dégjojné dhe pérdorin serbishten
jashté shkollés.

Né pérgjigje thuhet se gjuha serbe éshté e nevojshme né situata té ndryshme té jetés sé pérditshme:
gjaté nxjerrjes sé dokumenteve dhe komunikimit né komuné, polici dhe gjykata, gjaté vizitave né
gendrén shéndetésore, spital apo ambulancé, gjaté blerjeve, pagesés sé faturave, kalimit té kufirit dhe
oréve té vozitjes, si dhe né komunikim me miqté, bashkéqytetarét dhe bashkémoshatarét e kombésisé
serbe.

Si problemet mé té médha né pérvetésimin e gjuhés vecohen té folurit dhe biseda (54,5%), si dhe
gramatika (54,5%). Véshtirésité me rasat, fjalorin dhe té kuptuarit i pérmendin nga 27,3% e té
anketuarve, ndérsa leximi nuk éshté shénuar si problem.

Disa nxénés theksojné se kané bazé té miré, por pasiguria né gramatiké i pengon té ndihen plotésisht té
liré né bisedé me folésit amtaré:

,» Pér mua komunikimi éshté shumé i réndésishém. Kur gjaté bisedés dégjoj fjalé té reja, mé éshté mé e
lehté t’i mésoj sesa t’i mésoj nga fjalori.

,» Leximi éshté mé pak i dobishém, sepse dimé té lexojmé, por na duhet mé shumé komunikim.
,» Ndjehem miré, mund té zhvilloj bisedé, vetém se ndonjéheré mund té ngec.

,»MEé pengon nése gaboj diku, sepse kjo nuk éshté gjuha ime amtare. “

T&é tjeréve u paragesin véshtirési shpejtésia e té folurit dhe gjetja e fjaléve té duhura:

,» Flasin shpejt dhe mé duhet kohé gé t’i kuptoj saktésisht, por e kuptoj shumé qarté se ¢faré duan té
thone.

,»Ndjehem shumé miré. Mé pengon qé nuk mund t’i gjej shpejt fjalét, edhe pse e kuptoj cfaré flasin.
Te njé pjesé e té anketuarve, barriera éshté mé e theksuar:

,»Mendoj se nuk di fare dhe se vjen deri te kegkuptimet.

,» Nuk mund té flas lirshém me njé person qé serbishten e ka gjuhé amtare.

Né pérgjigjet e tyre, té rinjté theksojné se u nevojitet mé shumé puné praktike, biseda dhe
aktivitete qé mundésojné pérdorimin e gjuhés, si dhe mé shumé vémendje nga mésuesit ndaj
nxénésve qé e njohin mé pak serbishten. Disa nga pérgjigjet jané:

»Duhet té punésojné profesoré qé me té vérteté duan té na mésojné gjuhén.

» '€ punohet né klasé me té gjithé, jo vetém me ata qé e diné mé miré gjuhén serbe.

Theksohet réndésia e trajtimit té barabarté dhe krijimit té njé mjedisi ku komunikimi zhvillohet
natyrshém:

»T'é ekzistojé mundésia qé té flitet mé shumé edhe né shqip edhe né serbisht, qé t¢ mos mungojé
komunikimi i pérbashkét, té mos jeté vetém njéanshém.“

NEé pyetjen se sa ndikojné kontakti dhe aktivitetet e pérbashkéta me té rinjté qé flasin serbisht né njohjen
e gjuhés, shumica e té anketuarve pérgjigjen se ndikojné ,,shumé®, , me té vérteté shumé“ ose ,,miré",
por ka edhe pérgjigje si ,,pak” dhe ,,50/50“.

Kur jané pyetur se ¢faré mund té béjné shkollat dhe institucionet pér t'u mundésuar té rinjve ta mésojné
mé miré serbishten, aktivitetet e pérbashkéta shfagen né disa pérgjigje:

, Ekskursione. “
,» 1€ béjmé aktivitete té pérbashkéta, serbé dhe shqiptaré.
,» Duhet t¢ mundésohen aktivitete té shumta me té rinjté qé serbishten e kané gjuhé amtare. “

Te njé numér mé i vogél i té anketuarve shfagen pérgjigje té rezervuara si ,,pak” ose ,,gjysmé-gjysmeé*,
ndérsa pérgjigjet e tjera tregojné se komunikimi i drejtpérdrejté dhe pérdorimi i gjuhés né situata té
natyrshme mund té ndihmojné mé shumé né kapércimin e barrierave gjuhésore sesa vetém mésimi
teorik.

Ndér propozimet pérmenden oré shtesé dhe punétori, mé shumé biseda dhe situata praktike,
lojéra dhe kuize, filma, seriale, muziké dhe pérmbajtje digjitale. Nxénésit pérmendin edhe
nevojén qé fjalét e panjohura té shpjegohen mé shumé, duke pérfshiré kuptimin e tyre né gjuhén
shqipe kur éshté e nevojshme.

Dallimin ndérmjet njohurive té fituara né shkollé dhe mésimit té pavarur shtesé e tregon
vecanérisht pérgjigjja e njé té anketuari:

»Me njohurité e serbishtes qé kam fituar né shkollé do té mé ishte e véshtiré, por meqé edhe veté, nga
déshira ime, kam mésuar pérmes internetit dhe librave (romaneve), besoj se do té mé ishte mé e lehté.
Véshtirésia mé e madhe do té ishte té mos pérséris té njéjtat fjalé, por t¢ mund té pérdor edhe fjalé mé
té rralla.“

Planet pér vazhdimin e arsimit tregojné se té rinjté po shqyrtojné destinacione té ndryshme. Né
pérgjigje pérmenden Prishtina, Tirana, Shkupi, Stambolli, si dhe qytete té tjera jashté vendit.

Njé pjesé e té anketuarve shprehimisht thoné se nuk planifikojné té studiojné né Serbi, ndérsa té tjeré e
marrin parasysh kété mundési.

Né zgjedhjen e vendit té studimeve ndikojné faktoré té ndryshém: cilésia e arsimit, programi i
déshiruar i studimeve, gjuha e mésimit, mundésité e punésimit, largésia dhe shpenzimet. Njohja
e gjuhés serbe, pér disa té anketuar, ndikon né zgjedhjen e vendit té studimeve, ndérsa té tjeré
thoné se ka ndikim té vogél ose nuk ndikon aspak.

Njé pjesémarrése thoté se, edhe sikur ta fliste serbishten rrjedhshém, do té zgjidhte té studionte né
gjuhén e saj amtare, né shqip.

Prandaj, njohja e serbishtes nuk mund té shihet si faktori i vetém qé pércakton se ku do ta vazhdojné
arsimin té rinjté.

Né pyetjen se ¢faré mbéshtetjeje do t’u nevojitej nése do té studionin né Serbi, té anketuarit thoné:
,» Do té mé duhej ta di mé miré gjuhén.

,» 1€ mésoj miré gjuhén.

,Kursevi i socializimit. “

Serbishtja si gjuhé joamtare 6



»Akomodim né konvikt. Mé duhet gjuha.

Pérgjigjet tregojné késhtu nevoja gjuhésore, shogérore, logjistike dhe financiare té té rinjve qgé
déshirojné té vazhdojné shkollimin né Serbi.

4. PERSPEKTIVA E MESUESVE

Né anketén e mésuesve morén pjesé dy mésues. Ata kané arsimim né fushén e gjuhés dhe letérsisé serbe
dhe pérvojé né zhvillimin e mésimit té serbishtes si gjuhé joamtare.

Pér shkak té numrit té vogél té pjesémarrésve, pérgjigjet e tyre nuk mund té konsiderohen pérfagésuese
pér pérvojat e té gjithé mésuesve té késaj 1énde né Bujanoc, Preshevé dhe Medvegjé.

Fondi i oréve dhe programi mésimor

Té dy mésuesit theksojné nevojén pér rritjen e fondit té oréve. Né pérgjigjet e tyre vecohet nevoja pér
pérshtatjen e pjesés sé programit qé lidhet me letérsing, si dhe véshtirésité e nxénésve né pérvetésimin
e gjuhés dhe komunikimin e pérditshém.

Njéri prej mésuesve e vleréson nivelin e njohjes sé gjuhés nga nxénésit né nivelin A2, duke shtuar se
ndérmjet nxénésve ka dallime né varési té njohurive té méparshme.

Nxénésit pa tekste, mésuesit kérkojné materiale té tjera

NEé pérgjigjet e té dy mésuesve, mungesa e teksteve paraqitet si njé nga problemet mé té theksuara. Né
kéto kushte, mésuesit mbéshteten né burime té tjera dhe i pérshtatin veté materialet pér puné. Ndér
materialet e pérdorura pérmenden tekste dhe doracaké té ndryshém, materiale nga interneti, fotografi
dhe fleté pune.

Né propozimet pér pérmirésimin e mésimit, té dy mésuesit vecojné nevojén pér tekste té pérshtatshme.
Njéri shton nevojén pér materiale gramatikore, ndérsa tjetri propozon pérdorimin e fotografive nga
situata té pérditshme si materiale pér mésimin praktik té gjuhés.

Zhvillimi profesional

Pérgjigjet e dy mésuesve dallojné kur béhet fjalé pér mundésité pér zhvillim profesional. Njéri thoté se
ka ,,shumé seminare dhe trajnime“ dhe i vleréson ato si té gasshme dhe té zbatueshme, ndérsa tjetri thoté
se trajnimet mungojné. Pérgjigjet e tyre tregojné pérvoja té ndryshme sa i pérket gasjes né mundésité
pér zhvillim profesional.

Aktivitetet e pérbashkéta

Dallime ka edhe né pérgjigjet pér aktivitetet ¢ u mundésojné nxénésve kontaktin me gjuhén serbe dhe
pérdorimin e saj jashté mésimit té rregullt. Njéri mésues thoté se ka shumé punétori, ndérsa tjetri mendon
se aktivitetet e pérbashkéta i ndihmojné nxénésit, por se nuk ka mjaftueshém aktivitete té tilla. Kéto
pérgjigje mbéshtesin réndésiné e pérdorimit praktik té gjuhés, por jo pretendimin se aktivitete té tilla
mungojné né té gjitha shkollat dhe pér té gjithé nxénésit né té njéjtén masé.

5. KU PERPUTHEN PERVOJAT E TE RINJVE DHE MESUESVE

Edhe pse numri i vogél i mésuesve nuk lejon nxjerrjen e pérfundimeve mé té gjera, pérgjigjet e dy
grupeve tregojné disa tema té pérbashkéta:

Mé shumé té folur dhe pérdorim praktik

Té rinjté i shohin té folurit dhe bisedén si ndér véshtirésité kryesore, ndérsa mésuesit theksojné nevojén
pér pérdorim mé praktik té gjuhés.

Té rinjté kérkojné mé shumé biseda, situata praktike dhe aktivitete, ndérsa mésuesit, ndér ndryshimet e
nevojshme, vecojné rritjen e fondit té oréve dhe pérshtatjen e programit.

Tekste dhe materiale

Mungesa e teksteve vecohet si problem. Mésuesit pérdorin materiale alternative, si doracaké, materiale
nga interneti, fotografi dhe fleté pune.

Kontakti dhe aktivitetet e pérbashkéta

Té rinjté dhe mésuesit pérmendin aktivitetet e pérbashkéta si mundési pér pérdorimin praktik té gjuhés,
edhe pse pérvojat e tyre nuk jané té njéjta. Ndérsa njé mésues thoté se ka shumé punétori, tjetri mendon
se nuk ka mjaftueshém aktivitete té pérbashkeéta.

6. CFARE TREGOJNE TE DHENAT E INSTITUCIONEVE

Né Preshevé, 1éndén e zhvillojné 30 mésues, por Komuna nuk ka té dhéna mbi kualifikimet e tyre apo
zhvillimin profesional. Ajo gjithashtu thekson se nuk financon apo zbaton programe mbéshtetése pér
nxénésit qé ndjekin mésimin né gjuhén e pakicés kombétare, pérfshiré programe pér pérmirésimin e
njohurive té serbishtes si gjuhé joamtare.

Né Bujanoc, Komuna ka dorézuar té dhéna mbi shkollat dhe numrin e nxénésve, por jo mbi numrin e
mésuesve té késaj 1énde, kualifikimet e tyre, fondin e oréve apo zhvillimin profesional.

Té dhéna mé konkrete mbi kualifikimet e mésuesve jané siguruar nga Komuna e Medvegjés, nga té cilat
rezulton se léndén nuk e zhvillojné gjithmoné mésues té arsimuar né fushén e gjuhés dhe letérsisé serbe.
Né SHF ,Jabllanica e Epérme*“, 1éndén e jep njé ekonomist, ndérsa né SHF ,,Zenel Hajdini“ njé mésues
me diplomé né drejtési. Né Shkollén Teknike ,,Nikolla Teslla“, gjaté njé pjese té vitit shkollor
2025/2026, mésimin e ka zhvilluar pérkohésisht njé person pa kualifikimin e duhur.

Megjithaté, ka edhe shembuj té angazhimit té kuadrit té kualifikuar dhe té zhvillimit profesional. Né
vitin shkollor 2026/2027, né Shkollén Teknike ,Nikolla Teslla®, 1éndén e zhvillon njé profesor i
diplomuar i gjuhés dhe letérsisé serbe, ndérsa dy mésues nga SHF ,Banja e Sijarinés“ kané ndjekur
trajnim pér zbatimin e planit dhe programit té Serbishtes si gjuhé joamtare.

Té dhénat institucionale tregojné dallime ndérmjet shkollave dhe komunave sa i pérket
disponueshmérisé sé kuadrit profesional, mundésive pér zhvillim profesional dhe té dhénave mbi
realizimin e léndés. Ato nuk tregojné se ekzistojné kushte té njétrajtshme né té cilat zhvillohet mésimi.

7. GJUHA SI URE, JO SI BARRIERE

Té kuptuarit dhe pérdorimi i gjuhés serbe nuk jané vetém c¢éshtje té mésimit té njé gjuhe. Pér té rinjté
gé jetojné né Serbi, njohja e saj mund té keté njé rol té réndésishém né zhvillimin personal dhe né lidhjen
me pjesén tjetér té komunitetit. Kur njé té riu i mundésohet té shprehet pa friké nga gabimet dhe me mé
shumé vetébesim, kjo nuk e ndihmon vetém té zotérojé gjuhén, por edhe té orientohet mé lehté né arsim,
komunikim dhe zhvillim profesional.

Né mjedise multietnike si Bujanoci, Presheva dhe Medvegja, krijimi i mé shumé mundésive pér
komunikim dhe aktivitete té pérbashkéta mund té kontribuojé jo vetém né mésimin e gjuhés, por edhe
né njohjen dhe lidhjen mé té miré ndérmjet té rinjve shqiptaré dhe serbé.

8. PERFUNDIM DHE REKOMANDIME

Gjetjet tregojné disa fusha ku nxénésit dhe mésuesit shohin hapésiré pér pérmirésimin e mésimit té
Serbishtes si gjuhé joamtare:

o Tekste té pérshtatshme dhe trajnim i kuadrit: Té sigurohen tekste dhe materiale mésimore
té pérshtatshme, si dhe mbéshtetje pér mésuesit sipas nevojave té tyre. Pérgjigjet tregojné
pérvoja té ndryshme sa i pérket disponueshmérisé sé trajnimeve, ndaj éshté e réndésishme té
pércaktohet se ku ekziston mbéshtetja dhe ku ajo mungon.

e Meé shumé oré mésimi: Té shqyrtohet mundésia e rritjes sé fondit té oréve. Té dy mésuesit e
anketuar mendojné se rritja e numrit té oréve do té kontribuonte né mésimin mé cilésor dhe mé
efikas té gjuhés serbe.

e Qasje gjithépérfshirése dhe afirmative né klasé: Té pérshtaten ritmi dhe metodologjia e punés
né ményré gé mbéshtetje té marrin té gjithé nxénésit, pavarésisht nga njohurité e tyre fillestare.

e Meényra mé té larmishme dhe praktike té té nxénit: Né mésim t’i kushtohet mé shumé
hapésiré bisedés, situatave praktike, punés né grup, lojérave dhe kuizeve, filmave, serialeve,
muzikés dhe pérmbajtjeve digjitale, té cilat nxénésit i pérmendin si té dobishme pér mésimin e
gjuhés.

e Mbéshtetje pér vazhdimin e shkollimit: Té shqyrtohen mundésité e mbéshtetjes pér té rinjté
gé duan té studiojné né Serbi né fushat qé ata veté i pérmendin — mésim shtesé falas té gjuhés
dhe kurse, mundési pér socializim, akomodim, transport, bursa dhe mbéshtetje financiare.

e Organizimi i pérmbajtjeve joformale dhe ndérkulturore: Té nxiten aktivitete
jashtéshkollore, kampe té pérbashkéta, ekskursione dhe projekte gé lidhin té rinjté nga
komunitete té ndryshme.

Kur gjetjet shihen sé bashku, problemi nuk mund té reduktohet vetém né véshtirésité individuale té
nxénésve né mésimin e gjuhés serbe. Mésuesit gé morén pjesé né anketé thoné se nxénésit nuk kané
tekste té pérshtatshme, ndaj ata pérdorin dhe pérshtatin materiale té ndryshme. Té dhénat nga Medvegja
tregojné se, né disa shkolla, Iéndén nuk e zhvillojné mésues té arsimuar né fushén e gjuhés dhe letérsisé
serbe, ndérsa Komuna e Preshevés nuk ka té dhéna mbi kualifikimet e 30 mésuesve qé zhvillojné
mésimin e késaj 1énde. Pér Bujanocin nuk jané dorézuar té dhéna mbi numrin e mésuesve, kualifikimet
e tyre, fondin e oréve apo zhvillimin profesional.

Né kéto kushte, cilésia e mésimit nuk duhet té varet nga fakti nése mésuesi arrin té gjejé veté materiale
té pérshtatshme apo nga mundésia e njé shkolle té caktuar pér té siguruar kuadér profesional té
kualifikuar. Tekstet e pérshtatshme, kuadri profesional i kualifikuar, fondi i mjaftueshém i oréve
dhe mé shumé hapésiré pér komunikim praktik pérbéjné fushat kyce pér pérmirésimin e
métejshém té mésimit té Serbishtes si gjuhé joamtare.

Shénim: Gjetjet nuk mund té pérgjithésohen pér té gjithé nxénésit dhe mésuesit né Bujanoc, Preshevé
dhe Medvegjé, por tregojné probleme dhe nevoja konkrete qé pérsériten né pérgjigjet e pjesémarrésve:
mungesa e teksteve té pérshtatshme, nevoja pér mé shumé komunikim praktik dhe fond mé té madh té
oréve, pérshtatja e mésimit me nivelet e ndryshme té njohurive té nxénésve dhe krijimi i mé shumé
mundésive pér pérdorimin e gjuhés jashté klasés.

Autor i punimit: Bogdan Matiq

